
Selskapskontroll av Bybanen AS - Forslag til prosjektplan

Bakgrunn for saka:
Kontrollutvalet handsama sak PS 108/16 Bestilling av selskapskontroll i møte 20.10.16 og dette vart 
protokollert:

«Handsaming i møtet
Kontrollutvalet ønskjer at Deloitte gjennomfører selskapskontroll av Bybanen AS

Føremål med selskapskontroll av Bybanen AS er å vurdere om brukarane får dei tenestene dei har krav på.

Problemstillingar/moment:
 Har Bybanen AS ein «plan B» for passasjertransport ved driftsproblem – beredskapsplan

o Tilfredstillande plan?
o Fungerer den?
o Samarbeid med aktuelle aktørar

 Rollefordeling, samhandling og klare grenser mellom aktuelle aktørar som t.d.:
o Samferdselsavdelinga

 Skyss
o Kreolis
o Bybanen utbygging
o Bybanen AS

På bakgrunn av det som kom fram i møte vart slikt vedtak samrøystes vedteke.

Vedtak
1. Kontrollutvalet ønskjer at det vert gjennomført selskapskontroll av Bybanen AS.
2. Deloitte vert beden om å levere forslag til prosjektplan i tråd med dei føringar utvalet har gjeve, inkl. 

føremål, problemstillingar, ev. avgrensingar og ressursbruk.
3. Forslag til prosjektplan bes levert sekretariatet seinast innan 3.11.2016 og skal godkjennast i neste 

møte i kontrollutvalet.»

Drøfting:
Med utgangspunkt i det som går fram over har Deloitte levert forslag til prosjektplan for selskapskontroll av 
Bybanen AS. Prosjektplanen følgjer som vedlegg.

Av den føreslåtte prosjektplanen går det fram at føremålet med selskapskontrollen er:

«Føremålet med selskapskontrollen er å undersøke og vurdere Hordaland fylkeskommune si eigarstyring 
av Bybanen AS. Vidare er føremålet med selskapskontrollen å undersøke om selskapet har etablert system 
og rutinar for å sikre god beredskap ved driftsproblem og for kommunikasjon med og informasjon til kundar 
og samarbeidspartar.»

Med bakgrunn i prosjektet sitt føremål har revisjonen formulert følgjande problemstillingar:

1. I kva grad har Hordaland fylkeskommune etablert ei eigaroppfølging av selskapet i samsvar med 
etablerte normer for eigaroppfølging, eigne vedtak og rutinar?

a. I kva grad er det etablert ein eigarstrategi med mål og krav til selskapet?
b. I kva grad har fylkeskommunen følgt opp selskapet i samsvar med eigne rutinar for 

eigarstyring og føringar som er gitt til selskapet?

2. I kva grad har Bybanen AS etablert system og rutinar for å handtere driftsutfordringar?
a. I kva grad er det etablert ein beredskapsplan og tilhøyrande rutinar som skal sikre alternativ 

transport ved eventuelle driftsutfordringar?
i. I kva grad dekker beredskapsplanen dei driftsutfordringane som Bybanen har 

opplevd?
ii. I kva grad blir beredskapsplanen nytta ved eventuelle hendingar?

b. I kva grad er det gjennomført dokumenterte risikovurderingar som ligg til grunn for 
beredskapsplan og system og rutinar knytt til å sikre driftstryggleik?

c. I kva grad har Bybanen tilstrekkeleg med system og rutinar for å sikre at ein tar lærdom av 
hendingar som har fått konsekvensar for drifta?

d. I kva grad er det etablert rutinar for leiinga sin gjennomgang av tryggleikssystemet, samt 
gjennomgang og evalueringar av hendingar og avvik?

e. I kva grad er det etablert system og rutinar som sikrar at det blir gitt naudsynt informasjon 
både internt, til samarbeidspartar og kundar ved eventuelle drifts- utfordringar?

3. I kva grad er det etablert tydeleg ansvar og rolledeling mellom Bybanen AS og andre aktuelle 
aktørar slik som samferdsleavdelinga, Skyss, Bybanen utbygging og operatørselskap når det gjeld 
etablering av ei trygg og føreseieleg drift av Bybanen?

I dette selskapskontrollprosjektet vil Deloitte m.a. nytta dokumentanalyse, intervju, spørjeundersøking 
(opsjon) og verifisering og høyring som metode. Revisjonen ønskjer å gjennomføre 7 - 8  intervju med 
utvalde personar, i leiinga i selskapet (styret og administrasjon) og representantar frå Hordaland 
fylkeskommune.

Med utgangspunkt i det omfang som ligg i den føreslåtte prosjektplanen meiner sekretariatet at det kan 
forsvarast å bruke inntil det timetal som er føreslått. Det  vert også tilrådd at kontrollutvalet aksepterer den 
føreslåtte opsjonen på eventuell bruk av spørjeundersøking.

Konklusjon:
Sekretariatet meiner at prosjektplanen er godt gjennomarbeidd og i tråd med dei føringar som ligg i 
bestillinga frå kontrollutvalet. Føremål og problemstillingar synest også å vera i tråd med dette. Når det gjeld 
timetalet vil sekretariatet tilrå at det vert godkjend inntil det timetal som går fram av prosjektplanen, inkludert 
eventuell opsjon til bruk av spørjeundersøking. Vidare bør det aksepterast opsjon på eventuell presentasjon 
av revisjonsrapporten for Hordaland fylkesting fakturert etter timeforbruk, inntil 8 timar.

Forslag til vedtak
1. Kontrollutvalet bestiller selskapskontroll av Bybanen AS frå Deloitte AS, med utgangspunkt i forslag til 

prosjektplan og ev. innspel under drøftinga i møtet.
2. Ev. ny korrigert prosjektplan vert å sende sekretariatet innan 30.11.2016. 
3. Det vert akseptert ein samla timeressurs på inntil det timetal, inkludert opsjon på eventuell bruk av 

spørjeundersøking, som ligg i forslag til prosjektplan. 
4. Det vert også akseptert opsjon på ev. presentasjon av rapporten i Hordaland fylkesting fakturert etter 

timeforbruk, inntil 8 timar.
5. Det er ønskjeleg at Deloitte, i samband med at revisjonsrapporten vert send på høyring til 

fylkesrådmannen og selskapet, ber om at dei også tar stilling til korleis forslag til tiltak som ligg i 
rapporten bør prioriterast.

6. Kontrollutvalet ønskjer at revisjonsrapport er klar frå Deloitte si side innan 30.6.2017, ferdig verifisert 
og med fylkesrådmannen og selskapet sin uttale vedlagt og/eller innarbeidd.

Hogne Haktorson
kontrollsjef

 

Roald Breistein
utvalgssekretær

Dokumentet er elektronisk godkjent og har derfor ikkje underskrift.

Vedlegg
1 Prosjektplan - selskapskontroll av Bybanen AS
 


